
KAPITOLU 568

ATT LI JIKKORDINA
L-ISPEZZJONIJIET TAL-GVERN

Sabiex jistabbilixxi uffiċċju ċentrali li jikkordina spezzjonijiet minn
entitajiet governattivi u sabiex jirregola t-twettiq ta’ spezzjonijiet bil-għan li
jitnaqqas il-piż fuq entitajiet u individwi, u sabiex l-ispezzjonijiet isiru b’mod
aktar trasparenti u effikaċi.

30 ta’ Marzu 2017*

L-ATT II tal-2017,kif emendat bl-Avviżi Legali 74 tal-2018, 341 tal-2018,
412 tal-2020 u 269 tal-2021, bl-Atti XVII tal-2024 u XV tal-2025 u bl-Avviż
Legali 239 tal-2026.

Titolu fil-qosor.1. It-titolu fil-qosor ta’ dan l-Att huwa l-Att li Jikkordina l-
Ispezzjonijiet tal-Gvern.

Tifsir.2. F’dan l-Att, sakemm ir-rabta tal-kliem ma teħtieġx xort’oħra: 

"entità" tfisser - 

Kap. 386.
 (a) kull soċjetà kummerċjali kif imfissra fl-artikolu 2(1) tal-

Att dwar il-Kumpanniji;

Kap. 386.
(b) kull impriża kif imfissra fl-artikolu 2(1) tal-Att dwar il-

Kumpanniji;

Kap. 16.
(ċ) kull organizzazzjoni privata kif imfissra fis-subartikoli

(1) u (6) tal-artikolu 1 tat-Tieni Skeda tal-Kodiċi Ċivili;

Kap. 16.
(d) kull assoċjazzjoni ta’ persuni, kif mifhuma skont l-

artikolu 1(4) tat-Tieni Skeda tal-Kodiċi Ċivili; u

(e) il-Gvern, inklużi kull ministeru u dipartiment tiegħu, kif
ukoll kull korp jew entità tal-Istat;

"Ministru" tfisser il-Ministru responsabbli għall-kummerċ;

"spettorat" tfisser kwalunkwe korp elenkat fl-Iskeda;

"spezzjoni" tfisser spezzjoni ta’ entità jew ta’ individwu li titwettaq
minn kull korp elenkat fl-Iskeda fl-eżerċizzju tas-setgħat mogħtija lil
dak il-korp bil-liġi; u

"Uffiċċju li Jikkordina l-Ispezzjonijiet" jew "Uffiċċju" tfisser il-
korp stabbilit bl-artikolu 3.

Twaqqif ta’ 
Uffiċċju li 
Jikkordina l-
Ispezzjonijiet.

3. (1) Għandu jkun hemm uffiċċju tal-gvern li jkun magħruf
bħala l-Uffiċċju li Jikkordina l-Ispezzjonijiet.

Kap. 595.
(2) L-arranġamenti organizzattivi għall-Uffiċċju li Jikkordina l-

Ispezzjonijiet għandhom isiru mill-Prim Ministru taħt l-Att dwar l-
Amministrazzjoni Pubblika.

(3) Il-ħatriet fl-Uffiċċju għandhom isiru taħt dawk id-
dispożizzjonijiet tal-Kostituzzjoni applikabbli skont l-arranġamenti
organizzattivi adottati għall-Uffiċċju skont is-subartikolu (2).

* Ara l-Avviż Legali 94 tal-2017.


https://legislation.mt/eli/ln/2017/94/mlt/pdf
http://www.justiceservices.gov.mt/DownloadDocument.aspx?app=lom&itemid=8853&l=2
http://www.justiceservices.gov.mt/DownloadDocument.aspx?app=lom&itemid=8580&l=2
http://justiceservices.gov.mt/DownloadDocument.aspx?app=lom&itemid=12967&l=2
http://justiceservices.gov.mt/DownloadDocument.aspx?app=lom&itemid=12967&l=2
http://www.justiceservices.gov.mt/DownloadDocument.aspx?app=lom&itemid=8853&l=2
http://www.justiceservices.gov.mt/DownloadDocument.aspx?app=lom&itemid=8853&l=2
http://www.justiceservices.gov.mt/DownloadDocument.aspx?app=lom&itemid=8580&l=2
http://www.justiceservices.gov.mt/DownloadDocument.aspx?app=lp&itemid=28244&l=2
https://legislation.mt/eli/ln/2021/269/mlt
http://justiceservices.gov.mt/DownloadDocument.aspx?app=lp&itemid=29320&l=2

https://legislation.mt/eli/ln/2020/412/mlt/pdf


https://legislation.mt/eli/act/2024/17/mlt
https://legislation.mt/eli/ln/2021/269/eng
http://justiceservices.gov.mt/DownloadDocument.aspx?app=lp&itemid=28955&l=2

https://legislation.mt/eli/act/2025/15/mlt
https://legislation.mt/eli/ln/2026/239/mlt

Rappreżentanza 
ġudizzjarja tal-
Uffiċċju u t-
twettiq tas-setgħat 
tiegħu. 
Kap. 12.
Kap. 595.

4. (1) Rappreżentanza ġudizzjarja fi kwistjonijiet li għandhom
x'jaqsmu mal-Uffiċċju li Jikkordina l-Ispezzjonijiet għandhom jiġu
regolati bl-artikolu 181B tal-Kodiċi ta’ Organizzazzjoni u Proċedura
Ċivili jew bl-artikoli 17(8) jew 27(2) tal-Att dwar l-Amministrazzjoni
Pubblika, skont liema dispożizzjoni minnhom tapplika.

(2) Is-setgħat mogħtija lill-Uffiċċju li Jikkordina l-Ispezzjonijiet
b’dan l-Att għandhom jiġu vestiti fil-Kap tal-Uffiċċju u kull membru
ieħor tal-istaff tal-Uffiċċju li jkun qed jaġixxi bl-awtorizzazzjoni tal-
Kap. 

Għanijiet u 
objettivi tal-
Uffiċċju.

5. (1) L-għanijiet tal-Uffiċċju li Jikkordina l-Ispezzjonijiet
għandhom ikunu sabiex:

 (a) jiġi mnaqqas il-piż tal-ispezzjonijiet fuq entitajiet u
individwi; u

(b) jiġi żgurat li dawk l-ispezzjonijiet isiru bl-aktar mod
trasparenti u effettiv. 

(2) L-Uffiċċju għandu jsegwi dawk l-objettivi li huma neċessarji
sabiex jilħaq l-għan tiegħu, u dawk l-objettivi jistgħu jinkludu:

(a) li jġiegħel isiru spezzjonijiet konġunti minn spettorati
differenti;

(b) li jiggruppa r-riżorsi tal-ispettorati sabiex, fejn hu
raġjonevolment possibbli, spettur ikun jista’ jwettaq
spezzjonijiet għan-nom ta’ aktar minn spettorat wieħed;

(ċ) li jistabbilixxi Qafas ta’ Politika Komuni li taħseb għall-
adozzjoni ta’ prattiċi u metodoloġiji moderni marbuta
mal-ispezzjonijiet, u dawn il-prattiċi u metodoloġiji
jistgħu jinkludu:

(i) standards komuni, gwida u pariri;
(ii) il-kondiviżjoni ta’ data u l-forniment ta’

evalwazzjoni, u rapporti konġunti;
(iii)  l-użu ta’ analiżi tar-riskju u valutazzjonijiet

ibbażati fuq ir-riskju;
(iv) l-adozzjoni ta’ listi ta' kontroll dwar spezzjonijiet,

gwidi u dokumentazzjoni u informazzjoni rilevanti
oħra;

(v) il-pubblikazzjoni, online jew xort’oħra, ta’ gwida
mistħarrġa legalment għal entitajiet u individwi
soġġetti għal spezzjoni;

(vi) l-applikazzjoni ta’ moratorji għal entitajiet li jkunu
għadhom kemm bdew l-operat tagħhom, fejn
xieraq;

(vii) l-użu ta’ awtovalutazzjonijiet minn entitajiet u
individwi soġġetti għal spezzjoni;

(viii) it-tmexxija ta' kampanji edukattivi relatati mad-
dispożizzjonijiet tas-subpargrafi (i) sa (vii);

(ix) id-dispożizzjonijiet dwar skemi dwar
rikonoxximent ta’ konformità; u 

(x) qafas komuni għal multi amministrattivi fejn
applikabbli;

http://www.justiceservices.gov.mt/DownloadDocument.aspx?app=lom&itemid=8577&l=2
http://www.justiceservices.gov.mt/DownloadDocument.aspx?app=lom&itemid=8577&l=2
http://justiceservices.gov.mt/DownloadDocument.aspx?app=lom&itemid=12967&l=2
http://justiceservices.gov.mt/DownloadDocument.aspx?app=lom&itemid=12967&l=2

 (d) li jistabbilixxi databases komuni bil-għan li tiġi evitata d-
duplikazzjoni u sabiex tiġi faċilitata azzjoni konġunta; u

(e) jagħmel rakkomandazzjonijiet lill-Prim Ministru,
permezz tal-Ministru, rigward bidliet fil-liġijiet li
jirregolaw xi spettorat, meta dawk il-bidliet ikunu jidhru
neċessarji, sabiex jiffaċilitaw il-kisba tal-għanijiet tal-
Uffiċċju.

Setgħat tal-
Uffiċċju u l-
limitazzjonijiet 
tiegħu.

6.  (1) L-Uffiċċju jista’ jagħti lill-ispettorati dawk l-ordnijiet li
jkunu neċessarji biex jintlaħqu l-għanijiet u l-objettivi tiegħu taħt l-
artikolu 5, u minkejja kull liġi oħra, għandu jkun id-dmir tal-uffiċjali
tal-ispettorati u dawk responsabbli għalihom li jwettqu dawk l-
ordnijiet. 

(2) Mingħajr ħsara għall-ġeneralità tas-subartikolu (1), l-Uffiċċju
jista’:

 (a) jagħti ordnijiet lill-ispettorati li jikkonċernaw it-twettiq
ta' spezzjonijiet konġunti, ir-raggruppar ta’ riżorsi, u l-
kondiviżjoni ta’ data;

(b) jippubblika standards dwar it-twettiq ta’ spezzjonijiet u l-
adozzjoni ta’ prattiċi u metodoloġiji moderni li
għandhom x’jaqsmu ma’ spezzjonijiet, u dawn l-
istandards għandhom jorbtu lill-ispettorati;

(ċ) jistabbilixxi u jżomm databases komuni u repożitorji
oħra ta' informazzjoni; u

(d) jistabbilixxi fora ta’ konsulenza u konsultazzjoni li
jinkludu dawk ir-rappreżentanti ta’ spettorati u persuni
oħra li l-Uffiċċju jista’ jqis neċessarji, u jsejjaħ il-laqgħat
tagħhom.

 (3) L-Uffiċċju jista’ jesiġi li kwalunkwe spettorat jew membru tal-
istaff jipprovdulu kull tagħrif li l-Uffiċċju jista’ jqis neċessarju sabiex
tiġi żgurata l-konformità ma’ dan l-Att, kull regolament magħmul
taħtu, u kull ordni jew standard maħruġa mill-Uffiċċju.

 (4) L-Uffiċċju ma jistax jagħti ordnijiet lil xi spettorat jew
membru tal-istaff tiegħu rigward ir-riżultati ta’ spezzjoni jew il-
konklużjonijiet li joħorġu minnha, ħlief safejn jista' jkun hemm bżonn
għal skopijiet korrettivi jekk dik l-ispezzjoni titwettaq bi ksur tal-
ordnijiet jew tal-istandards maħruġa mill-Uffiċċju.

Dispożizzjoni għal 
spezzjonijiet li 
jitwettqu minn 
spettorat wieħed 
f’isem ieħor.

7. (1) L-Uffiċċju li Jikkordina l-Ispezzjonijiet jista’, permezz ta’
dokument bil-miktub, jagħti s-setgħa lil spettorat sabiex iwettaq
spezzjonijiet f’isem xi spettorat ieħor, u f’dan il-każ:

(a) l-uffiċjali inkarigati mill-ispettorat tagħhom sabiex
iwettqu dawk l-ispezzjonijiet għandhom jaġixxu bħala
uffiċjali tal-ispettorat f’isem min ikunu qed jitwettqu l-
ispezzjonijiet, u għandhom jitqiesu bħala tali għall-
finijiet kollha tal-liġi;

(b) l-uffiċjali in kwistjoni għandhom jassumu s-setgħat
kollha mogħtija bil-liġi lill-uffiċjali tal-ispettorat li
f’ismu jkunu qed jitwettqu l-ispezzjonijiet;

(ċ) fejn xi liġi teħtieġ li uffiċjali ta’ spettorat jaġixxu biss fuq

l-awtorizzazzjoni, jew bid-delega tas-setgħat mill-
ispettorat tagħhom, mill-Kap tal-ispettorat, jew minn
kwalunkwe persuna jew awtorità oħra, dik l-
awtorizzazzjoni jew delega tas-setgħat għandha tiġi
meqjusa bħala mogħtija jew magħmula bis-saħħa tad-
dokument maħruġ mill-Uffiċċju taħt is-subartikolu (1).

 (2) Id-dispożizzjonijiet tas-subartikolu (1) għandu jkollhom effett
minkejja kwalunkwe liġi oħra, iżda bla ħsara għal:

 (a) kwalunkwe dispożizzjoni tal-liġi li teħtieġ li uffiċjali li
jwettqu spezzjonijiet partikolari jżommu kwalunkwe
professjoni jew kwalifiki oħra; u

(b) l-artikolu 6(4) ta’ dan l-Att. 

Salvagwardja tad-
data personali.

Kap. 586.

8. (1) Il-kondiviżjoni ta’ data, iż-żamma ta’ databases komuni
u repożitorji oħra ta' informazzjoni, u l-provvista ta’ informazzjoni
taħt dan l-Att lill-Uffiċċju li Jikkordina l-Ispezzjonijiet għandhom
ikunu soġġetti għall-Att dwar il-Protezzjoni u l-Privatezza tad-Data. 

Kap. 586.

(2) Il-kondiviżjoni ta’ data, iż-żamma ta’ databases komuni u
repożitorji oħra ta' informazzjoni, kif jaħseb għalihom dan l-Att bil-
għan li jnaqqas il-piż fuq entitajiet u individwi, għandhom jiġu
meqjusa bħala attivitajiet li jitwettqu fl-interess pubbliku għall-finijiet
tal-Att dwar il-Protezzjoni u l-Privatezza tad-Data.

Ġurisdizzjoni tal-
Uffiċċju li 
Jikkordina l-
Ispezzjonijiet. 

9. (1) Il-ġurisdizzjoni tal-Uffiċċju li Jikkordina l-Ispezzjonijiet
għandha tkun limitata għal spezzjonijiet li jitwettqu mill-korpi elenkati
fl-Iskeda. 

(2) Il-Ministru jista’ jemenda jew jissostitwixxi l-Iskeda b’ordni
fil-Gazzetta wara konsultazzjoni mal-Kap tal-Uffiċċju li Jikkordina l-
Ispezzjonijiet. 

Setgħat biex isiru 
regolamenti. 

10. Il-Ministru jista’, wara konsultazzjoni mal-Kap tal-Uffiċċju li
Jikkordina l-Ispezzjonijiet, jagħmel regolamenti biex jagħti effett aħjar
lil kwalunkwe dispożizzjoni ta' dan l-Att.

http://www.justiceservices.gov.mt/DownloadDocument.aspx?app=lom&itemid=8906&l=2
http://justiceservices.gov.mt/DownloadDocument.aspx?app=lom&itemid=12839&l=2

Sostitwita:
A.L. 74 tal-2018.
Emendata:
A.L.341 tal-2018;
A.L. 412 tal-2020.
Sostitwita:
A.L. 269 tal-2021.
Emendata:
XVII.2024.28;
XV.2025.41.
Emendata:
A.L.239 tal-2026.

SKEDA
[Artikolu 9]

Awtorità tal-Bini u l-Kostruzzjoni

Awtorità dwar il-Mediċini

Awtorità għas-Saħħa u s-Sigurtà fuq il-Post tax-Xogħol

Awtorità għas-Sigurtà tal-Ikel

Awtorità ta’ Malta għall-Kompetizzjoni u għall-Affarijiet tal-
Konsumatur

Awtorità tal-Ambjent u r-Riżorsi

Awtorità tal-Artijiet

Awtorità tal-Ippjanar

Awtorità ta’ Standards ta’ Ħarsien Soċjali

Awtorità tat-Turiżmu ta’ Malta

Entità responsabbli għar-regolamentazzjoni ta’ Ċentri ta’
Childcare 

Dipartiment għar-Regolamentazzjoni tas-Saħħa

Dipartiment tar-Relazzjonijiet Industrijali u tal-Impieg

Dipartiment tas-Sajd u Akwakultura

Direttorat għat-Trattament Xieraq tal-Annimali 

INDIS Malta Ltd

Jobsplus

Korporazzjoni għas-Servizzi tal-Ilma

Kummissjoni għad-Drittijiet ta’ Persuni b’Diżabilità

Regolatur għas-Servizzi tal-Enerġija u l-Ilma

Awtorità tal-Innovazzjoni Diġitali ta’ Malta

Awtorità tal-Istandards Għall-Persuni Anzjani

Direttorat għas-Servizzi Veterinarji

